
______________  2021  թվականի  N ____  - Ն
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԵՎ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆ​ՐԱ​ՊԵ​ՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇ​ՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 

Համաձայն «Բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասի` Հայաստանի Հանրապետության կառավարությունը   ո ր ո շ ու մ  է.

1. «Հայաստանի Հանրապետության 2021 թվականի պետական բյուջեի մասին» օրենքի N 1 հավելվածի N 1 աղյուսակում կատարել փոփոխություններ և լրացումներ, N 3 աղյուսակում կատարել լրացում, N 2 աղյուսակում կատարել վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 3, 4, 5, 9, 9.1 և 10 հավելվածներում կատարել փոփոխություններ և լրացումներ` համաձայն NN 1, 2, 3, 4, 5, 6, 7 և 8 հավելվածների։

2. Սույն որոշումն ուժի մեջ է մտնում պաշտոնական հրապարակմանը հաջորդող օր​վանից:

 ՀԻՄՆԱՎՈՐՈՒՄ
«Հայաստանի Հանրապետության 2021 թվականի պետական բյուջեի մասին» օրենքում փոփոխություններ, լրացումներ և վերաբաշխում և Հայաստանի Հան​րա​պե​տության կառավարության 2020 թվականի դեկտեմբերի 30-ի N 2215-Ն որոշ​ման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի ընդունման անհրաժեշտության
1. Իրավական ակտի անհրաժեշտությունը
«Հայաստանի Հանրապետության 2021 թվականի պետական բյուջեում վերաբաշխում և Հայաստանի Հանրապետության  կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին» որոշման նախագծի ընդունման անհրաժեշտությունը պայմանավորված է «Տեսալսողական մեդիայի  մասին» ՀՀ օրենքի 38-րդ հոդվածի 2-րդ կետով. ըստ որի (Կարգավորող պետական մարմինը «Հայաստանի Հանրապետության բյուջետային համակարգի մասին» օրենքով սահմանված կարգով առաջիկա տարվա բյուջետային գործընթացն սկսելու մասին վարչապետի որոշմամբ սահմանված ժամկետում յուրաքանչյուր տարի կազմում և Կառավարություն է ներկայացնում կարգավորող պետական մարմնի առաջիկա տարվա բյուջետային ֆինանսավորման հայտը (ծախսերի նախահաշիվը)` առաջիկա տարվա պետական բյուջեի նախագծում ներառելու համար: Ծախսերի նախահաշվին ավելացվում է այն ներկայացնելու պահին նախորդող տասներկու ամսվա ընթացքում գանձված տուգանքների, պետական տուրքերի և տույժերի 30 տոկոսը սեփական տնօրինման նպատակով): 2020 թվականին մուտքագրված եկամուտների 30%-ը կազմում է 7293620 դրամ («Տեսալսողական մեդիայի մասին» օրենքն ուժի մեջ է մտել 07.08.2020թ–ին և 07.08.-31.12.2020թ. մուտքագրված եկամուտների չափը կազմել է է 24312066 դրամ):

Հանձնաժողովը նախատեսում է վերը նշված գումարից  4293.6 հազ. դրամն ուղղել Պարգևատրումներ, դրամական խրախուսումներ և հատուկ վճարներ հոդված: Նախատեսված  գումարը անհրաժեշտ է Հեռուստատեսության և ռադիոյի հանձնաժողովի աշխատակիցներին լրացուցիչ պարգևատրման համար՝ 2021թ. կայանալիք ԱԺ արտահերթ ընտրություններով պայմանավորված (ոչ աշխատանքային օրերին և ժամերին աշխատելու համար), ինչը նախկինում կայացած ընտրությունների ժամանակ հիմնականում տրամադրվել է։  

Նախընտրական քարոզչության և դրան մոտ ժամանակահատվածներում Հանձնաժողովի առօրյա աշխատանքները շատ անգամ ավելանում են և կարող է կարիք առաջանալ լրացուցիչ աշխատուժ ներգրավելու, և վերջիններիս հետ աշխատանքային պայմանագրեր կնքել, այդ կապակցությամբ հայտնում ենք, որ պայմանագրերի կնքվելու դեպքում, այդ անձանց աշխատավարձի հատկացումը կկատարվի Հանձնաժողովի 2021 թվականի պետական բյուջեով նախատեսված համապատասխան հոդվածով:
Վերոշարադրյալ նպատակների իրագործումը հավուր պատշաճի կատարելու համար, ինչպես նաև «Տեսալսողական մեդիայի մասին» օրենքում ներառված այլ լիազորությունների իրականացման համար գումարի մնացած մասը նախատեսվում է ծախսել տեխնիկական վերազինման, տնտեսական գույքի ձեռք բերման, ինչպես նաև Հանձնաժողովի գործունեության տարածքի ընթացիկ վերանորոգում կատարելու նպատակով։ 

2. Ընթացիկ իրավիճակը և խնդիրները
Հանձնաժողովն իր գործունեությունն իրականացնում է ՀՀ Սահմանադրության, «Տեսալսողական մեդիայի մասին», «Զանգվածային լրատվության մասին», «Գովազդի մասին», «Էլեկտրոնային հաղորդակցության մասին», «Հեղինակային իրավունքի և հարակից իրավունքների մասին», «Լեզվի մասին», «Լիցենզավորման մասին»   ՀՀ օրենքների, «Հայաստանի Հանրապետության ընտրական օրենսգիրք»  սահմանադրական օրենքի և այլ իրավական ակտերի պահանջների համապատասխան: 
Հեռուստատեսության և ռադիոյի հանձնաժողովի կարևորագույն գործառույթներից է ցանցային օպերատորների և տեսալսողական մեդիածառայությունների մշտադիտարկումը, ինչպես նաև դրանց լիցենզավորումը և լիցենզիայի պայմանների կատարման վերահսկողությունը։

2020 թվականին ընդունված «Տեսալսողական մեդիայի մասին» օրենքը նոր գործառույթներ է սահմանել Հեռուստատեսության և ռադիո հանձնաժողովի համար, մասնավորապես, ավելացել են նոր սուբյեկտներ (դիստրիբյուտորներ, մեդիածառայություն մատոցողներ), ինչի արդյունքում աշխատանքները բազմակի ավելացել, իսկ ֆինանսավորումը և աշխատակիցների քանակը չի ավելացել։

3. Կարգավորման նպատակը և բնույթը
  Կարգավորման նպատակն է ՀՀ պետական բյուջեի միջոցներից գումարի հատկացումը՝ Հանձնաժողովի աշխատակիցներին լրացուցիչ պարգևատրման, տեխնիկական վերազինման, տնտեսական գուքի ձեռք բերման և Հանձնաժողովի զբաղեցրած տարածքի ընթացիկ նորոգման աշխատանքների համար:

Նախագծով առաջարկվում է  Հանձնաժողովի 1007  «Տեսալսողական մեդիայի ոլորտի կանոնակարգում» ծրագրի երկու միջոցառումներով  հատկացնել ընդամենը 7293.6 հազ դրամ գումար, այդ թվում՝
1. «11001» «Տեսալսողական մեդիայի ոլորտի կանոնակարգման ծառայություններ» միջոցառման «Պարգևատրումներ, դրամական խրախուսումներ և հատուկ վճարներ» և «Շենքերի և կառույցների ընթացիկ նորոգում և պահպանում» հոդվածներով՝ համապատասխանաբար 4293.6 հազ. դրամ և 900.0 հազ. դրամ գումար, 

2. «31001» «Հեռուստատեսության և ռադիոյի հանձնաժողովի տեխնիկական հագեցվածության բարելավում» միջոցառման «Վարչական սարքավորումներ» հոդվածով՝ 2100.0հազ. դրամ գումար: 

Նախագծի հավելված 8-ում նշված ապրանքները ձեռք կբերվեն «Գնումների մասին» ՀՀ օրենքի 18-րդ հոդվածի    3-րդ մասի և 23-րդ հոդվածի 1-ին մասի 4-րդ կետի, ինչպես նաև ՀՀ կառավարության 04.05.2017թ. 526-Ն որոշմամբ հաստատված կարգի 23-րդ կետի 1-ին և 2-րդ ենթակետերի համաձայն:

4. Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է Հեռուստատեսության և ռադիոյի հանձնաժողովի կողմից:

5. Ակնկալվող արդյունքը
Որոշման ընդունմամբ կավելացվի աշխատակիցների պարգևատրման ֆոնդը կկատարվի ընթացիկ վերանորոգման աշխատանքներ, ձեռք կբերվի ժամանակակից նոր տեխնիկական սարքավորումներ և տնտեսական գույք, ինչի արդյունքում Հեռուստատեսության և ռադիոյի հանձնաժողովը ՀՀ Սահմանադրությամբ և օրենքներով կկարողանա լիարժեք կատարել իր գործառույթները:
6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունման կապակցությամբ պետական բյուջեի եկամուտների և ծախսերի ավելացում կամ նվազեցում չի նախատեսվում:

7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
     Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:







                    ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

